
				ఈ పుట ఆమోదించబడ్డది
రామ- 	యేమిటి మీమాటలూ? నేను యెన్నడూ అబద్ధవాఁడి యెరుగను. నామాట నమ్మకపోవడం ధర్మవేఁనా?

అగ్ని- 	ప్రమాణం చెయ్యండీ!

రామ- 	గాయత్రీసాక్షి.

అగ్ని- 	అయ్యో! అయ్యో! యేవీఁదురంతం! రండీ, వెళ్లి గాడిదకొడుకు యెవిఁకలు విరగ్గొడతాను.

రామ- 	నేనురానండి. ఆగుంటూరు సంబంధం చెయ్యవొద్దన్నానని నాతో మాట్లాడడం మానేశాడు. మీరు వెళ్లిరండి- మీరు తిరిగీ వొచ్చిందాకా యిక్కడే కూచుంటాను.

అగ్ని- 	ఆగాడిదెకొడుకు యింటికి నాకు తోవతెలియదే?

శిష్యుడు- 	(చెఱువుగట్టు యెక్కుతూపాడును.)

"తా నెవ్వరో తనవారెవ్వరో? । మాయజీవికి తనువుకు తగులాయగాకా" ॥



(రామప్పంతులు నిలబడి భయము కనపర్చును.)




అగ్ని- 	యేవిఁ అలా చూస్తున్నారు?

రామ- 	శవాన్ని మోసుకుపోయే పాట!

శిష్యుడు- 	"దినమూ, మరణమని తెలియూడీ"

రామ- 	(శిష్యునితో) వూరుకో (అగ్నిహోత్రావధాన్లుతో) అన్నా ఓకానీ వుందా?

శిష్యుడు- 	మిమ్మల్ని తీసుకురమ్మంది.

రామ- 	చచ్చానే- వొస్తూందాయేవిఁటి?

శిష్యుడు- 	కంటెపోతేపోయింది, రమ్మంది.

రామ- 	బతికాను.

అగ్ని- 	చావడం యెందుకు, బతకడం యెందుకు?

రామ- 	అది వేరేకథ.

శిష్యు- 	చిట్టపులి పిల్లని తండ్రొచ్చి వండకి తీసుకుపోయినాడట.

అగ్ని- 	యీవూళ్లోకి పుల్లొస్తాయా యేమిషి?

రామ- 	విరగడైపోయింది. (శిష్యునితో) యింద రూపాయి.

శిష్యుడు- 	(తీసుకుని) దాసుణ్ణి బాబూ!

(పాడును) "చిత్తాస్వాతివాన, జోడించికురియగ"

అగ్ని-     యేవిఁటీ వెధవపాట? వూరుకుంటావా వూరుకోవా? నీకు రూపాయి చాలదురా గుంటకక్కగట్టా?

